
Por la bono
de la esperanta literaturo

Kiel jam anoncite, ekde nun la Redakcio de Hungara Vivo ded:i-
¢os ¢iun duan numeron de la revuo al iu aspekto de nia originala
kulturo. Unue ni provos fari generalan trarigardon pri la tri gran-
daj genrogrupoj de la originala literaturo.

Ne estas nura kaprico, ke ni komencas per la prozo. ,La mature-
con de éiu nacia literaturo pruvas la altnivela kultivado, la kvali-
ta kaj kvanta domino de la prozo” — skribis ie la konata hungara
verkisto Ferenc SANTA, kies kroniko-romano Dudek horoj lege-
blas ankaii esperante. Ni pensas, ke tiu konstato estas valida ne
nur koncerne la naciajn literaturojn.

Dum la lastaj okdek-ses jaroj la Movado produktis relative alt-
nivelan poezion, sed nia originala prozo datire lamas, eé, oni povas
observi certajn signojn de regreso. Tiu ¢i ,subevoluinteco” havas
nekontesteble multajn fortajn objektivajn kialojn, plejparte socio-
logiajn, t.e. movadajn. Nia movado ankoraii ne kapablas krei [i-
nancajn cirkonstancojn, en kiuj povas naskigi veraj artverkoj.

Tamen, la supraj kaiizoj motivas nur la stagnadon kaj regreson
de la romano. Sed nia kultura vivo ankorait manifestigas unuavice
per la gazetaro, kaj tiu ¢i cirkonstanco povus krei tre favoran situa-
cion por la evoluo de la alia proza genro, la novelo. La kondicionalo
ne estas senbaza, éar tiu favora cirkonstanco fakte nme ekzistas. La
plimulto de niaj revuoj estas plena per amaso de seninteresaj mova-
daj raportajoj, aii per palaj tradukoj de plej ofte mezkuvalitaj nacili-
ngvaj verkoj. La originalan literaturon reprezentas maksimume nur
., poemoj” de triarangaj versfaristoj, grave postrestantaj al la nivelo,
jam establiginta en nia poezio. Sendube prozo postulas pli da
spaco, tamen, foroferante nur parton de la kutimaj platajoj, pres-
katl éiu nia revuo povus publikigi ¢iunumere originalan novelon.

La nuna situacio estas apenail entuziasmiga por niaj prozistoj, ja
eé¢ la premiitaj verkoj de la Belartaj Konkursoj aperas nur sporade.
Cu en pli ol cent revuoj ne trovigas spaco sufica por la tri plej
bonaj noveloj de la jaro? Apenaii kredeble. Pli versajne kulpas ¢i-
teme la neglektemo ai la tempomanko (ait la du katizoj kune) de
la redaktoroj. Ciuj scias, ke la plimulto de ili laboras sen ajna sa-
lajro; tamen: ili akceptis propravole farigi kolonoj de nia kulturo,
do kompreneble ili devas teni la necesan $argon. Ne eblas nur aten-
di senpete alsenditajn manuskriptojn — tiajn cetere alsendas plej-
parte diletantoj —, oni devus bombardi per petleteroj almenaii tiun
dekduon da originalaj verkistoj, kiuj kapablas verki prozon de kon-
tentiga nivelo. Tia sinteno de la gazetaro certe efikus stimule al
la verkemo de la atitoroj. Por farigi bona novelisto, oni devas verki
unu novelon éiusemajne — asertas kun ioma troigo la usona ver-
kisto Bradbury. Lia eldiro enhavas veron nekontesteblan: bonan pro-
zon oni naskos nur verkante. Kaj kiu volas verki por la tirkestoj?
Neniu. Se ni kondamnas je silento eé la ekzistantajn verkistojn, bal-
dat nia prozo formortos.

Nia literaturo bezonas atenton. Ne nur la atenton de la legantoj,
sed ankati la atenton de la kompententaj instancoj de la Mowvado,
antaii ¢io la atenton de la redaktoroj de la revuoj. Dediéante tiun
¢i numeron al la problemaro de mia originala prozo, Hungara Vivo

deziras kontribui al la veko de tiu atento.
Redakcic




William Auld:

L ESRERIAIN

Lau PIV, romano estas ,literatura eposa proza
verko, konsistanta el longa rakonto pri image el-
pensitaj au arangitaj faktoj”. Gi estas pli longa ol
novelo, sed la limo inter la du artformoj ne estas
klare difinita. Eble la §losila vorto estas ,eposa”.
Ciuokaze, mi arbitre prenas kiel principon: ,,romano
ne povas esti malpli ol 100-paga”.

Pri la unuaj romanoj en Esperanto tamen ne
povas esti tiurilate dubo: ili estis vere longaj. Ver-
kis ilin la franco Henri VALLIENNE, kaj ili estis
Kastelo de Prelongo (1907) kaj Cu 1i? (1908). 1li cer-
te ne estis grandaj artverkoj, sed apartenas al la
kategorio de felietonaj sensaciajoj: ,,krimoj, incen-
dio, misteroj, nobelino senvirgigita” unuflanke, kaj
,ident-konfuzoj pro gemela simileco, forkuroj, ju-
gista eraro, duobla kaj paradokse senkulpa adulto”
aliflanke. Tamen Vallienne sciis sufiée bone teni la
intereson per tiuj iom nekredindaj okazajoj; krome
li tiklis la erotikon per relative malkasaj aludoj al
amoraj okazajoj. Lian stilon oni siatempe akre kri-
tikis, kaj, kvankam kun la paso de la tempo multaj
el la kritikitaj detaloj Sajnas malpli kritikindaj, ni
devas konfesi, ke bedatirinde lia stilo ja ne estas
modela. Kalocsay siatempe reviziis lingve la roma-
non Cu li?, sed nur la unua parto de tiu reviziajo
aperis, ¢e ,,Literatura Mondo”.

Tute aliaj estas la verkoj de nia dua romanver-
kisto Heinrich August LUYKEN (angliginta germa-
no), kiu estis evangelia kristano kaj verkis kvar ro-
manojn forte spegulantajn tiun ideologion: Pailo
Debenham (1912); Mirinda amo (1913); Stranga he-
redajo (1922); Pro Istar (1924). En ¢iu el ili, ies
simpla kristana kredo venkas herezajojn kaj reli-
giajn dubojn; kvankam tiu fakto iom limigas la
profundecon de la rolantoj, tamen la intrigaj oka-
zajoj sukcesas teni la intereson — kondic¢e, ke oni
volonte toleras la eksmodecon ne nur de la kon-
ceptaro, sed ankau de la formo mem de la romanoj,
kiu impresas senteble (sed ne klasike) praepoka. Pli
aktuala ol la ceteraj restas Pro I8tar, historia ro-
mano en la kadro de la antikva Babilono, kie la re-
ligiaj ideoj de la atitoro sidas pli hejmece: rolas
interalie la biblia figuro Ijob.

VerSajne ne tre mirinde, montrigis inter espe-
rantistaj atitoroj forta emo al tio, kion mi riskas
nomi utopiismo: per tio mi volas diri, ke oni plur-
foje sentis emon perromane prezenti sociajn kriti-
kojn au filozofiojn. Tia emo, kompreneble, povas
prezentigi diversmaniere; la wutopiismo generale
prezentas ian fantazian socion, en kiu au oni vivas
lau iaj utopiaj moroj reprezentantaj la perfektecon,
au oni vivas lai ties malo (kaj tiukaze la autoro
transiras al la satiro). Ambau specoj ekzistas en Es-
peranto. La plej frua tia verko estis Nova sento
(1915) de TAGULO (H. B. Hyams, anglo), Hyams

A} ROMANO)]

Sajnas tipe burga reformemulo, kiu povis brakumi
samtempe — sed iom nebule — principojn de so-
cialismo kaj teozofio, kaj vidi en tio nenian kont-
raudiron. Kaj, kiel multaj tiaj pensuloj, li trafis
multajn celtabulojn, kaj multaj liaj ,,utopiajoj” ho-
diali estas ¢ie akceptataj. Lia utopio trovigas sur
Marso, kie la socio estas racie konstruita.

Aliaj utopiaj verkoj estas: Landoj de U" fantazio
(1927) de Teo JUNG (germano, poste nederlanda-
no); Inferio (1938) de H. J. BULTHUIS (nederlan-
dano); Invito al ¢éielo (1949) de James D. SAYERS
(usonano). Oni povas diri, ke ¢iuj legigas flue kaj
relative interese — tute aparte la rakonta kaj ling-
va talentoj de Jung vigligas la temon — nur kun
tiu rezervo, ke la mondkonceptoj de ¢iuj tri attoroj
impresas iom naive, kiom ajn oni konsentas kun
tiaj evidentajoj kiel ekz-e: ,,Cu ne estas honto, ke
unu homo havas cent mantelojn, dum lia kunhomo
devas iri nudkorpe? ... Ce ni neniu posedas, pli,
ol lia najbaro; neniu volus posedi pli multe, kaj
¢iu ¢ée ni hontus, se li posedus, kion ne povas posedi
la alia...” (Inferio, pl. 145). La verko de Sayers es-
tas bazita sur interpretado de la Biblio, lat kon-
ceptoj de konata ekstremisma religia sekto — lia
socio ankau trovigas sur Marso, cetere — sed, ak-
ceptinte tion, oni legas gian disvolvigon kun in-
tereso.

Neniu el la gis nun menciitaj romanoj farus mul-
te da bruo sur nacilingva tereno, sed kiam ni trans-
iras al la kampo de pli akra utopiisma satirado,
ni trovas du attorojn, kies verkoj aperis ankal
nacilingve; apud la plej malsukcesa sed ambicia
romano Hura! (1930) de Julio BAGHY starigas
Vojago al Kazohinio (1958) de Sandor SZATHMARI
(ambatu hungaroj), kiu estas unu el la plej matu-
raj verkoj en la tuta literaturo de Esperanto. Baghy
atakas la socion ekstravagance-burleske, sed —
nepre escepte ¢e li — li pli tedas ol trafas. Szath-
mari, kontratie, aliras intelekte le socion. Elektinte
kiel sian kadron novan vojagon de Gulivero, kaj
alpropriginte al si ties tatigegan kaj konatan stilon,
li priskribas por ni socion perfekte racian kaj so-
cion prefekte malracian. Tiu satiro trafegas, kaj la
sprito de la autoro senéese guigas nin. Inter la
Behinoj, ekzemple, seksa kaj ekskrementa korpaj
funkcioj ne estas tabuaj, sed tiun rolon plenumas
alia korpa funkcio: la mangado; kaj per transigo
de moroj de unu kampo sur la alian, Szathmari
vere montras la arbitrecon de multaj konceptoj pri
,.deco” kaj ,,maldeco”.

Turnante nin de la utopioj al la mondo ,reala”,
ni trovas, ke unuavice oni traktis gin tre roman-
tike. Post frua, simpla rakonto Lilio (1918) de nia
unua romanistino Edith Alleyne SINNOTTE (ats-
traliano), sekvis du gravaj kaj produktivaj atitoroj:



H. J. Bulthuis kaj Julio Baghy, kies utopiajn ver-
kojn ni jam menciis. Krom Inferio, BULTHUIS
verkis: Idoj de Orfeo (1923); Jozef kaj la edzino
de Potifar (1926); La vila mano (1928). La unua el
ili estas la plej sukcesa; sed ankau la tria estis
latidata de fidindaj recenzistoj. En Idoj de Orfeo
ludas rolon ankati la lingvo Esperanto: estas iom
surprize, ke gi relative malofte sin anoncas en la
verkoj de esperantistoj. Trinaskitoj hazarde edu-
kigas en tri diversaj landoj, kaj kiam ili fine re-
trovas unu alian, Esperanto farigas ilia komunika
lingvo. La rakontakapablo kaj stilo de Bulthuis es-
tas eminentaj, kaj la sola iom gena ingredienco de
Idoj de Orfeo estas iu mistera ¢efrolanto, kiu mon-
trigas en la fino ia dio al eksternatura personajo.
Tamen la geno estas minimuma. Sama sinapogo per
t.n. ,supernaturajoj”’ iom makulas ankali la ver-
8ajnecon de La vila mano; tamen aliflanke en tiu
romano oni trovas vere realisman priskribon pri la
kamparana vivo en Nederlando. Jozef kaj la edzino
de Potifar ne multe valoras, ¢ar la cefrolantoj —
malgrat la titolo gi ja ne estas historia verko —
estas dudimensiaj kartonuloj, en kiun neniam en-
blovigas iom da vivo.

La dua romantikulo, BAGHY, farigis c¢effiguro
en la esperanta literaturo. Liaj trajtoj estas la ek-
sceso kaj la sentimento, kiuj malsukcesis en Hura!
sed en aliaj verkoj, notinde en Viktimoj (1925) kaj
Sur sanga tero (1933) sukcesis submetigi al la aten-
tocena rakontivo de la attoro, kies impeto kaj bra-
vuro venkas la neverSajnajojn. Ambau verkoj nas-
kigis pri la militkaptaj spertoj de Baghy en Sibe-
rio, kaj precipe Sur sanga tero estus atentinda ro-
mano en iu ajn lingvo pro la kolorplenaj rolantoj
kaj la riceco de la lingvajo. La aliaj romanoj de
Baghy estas Printempo en la aituno (1931), simpla
amrakonto, kiun iuj trovas natize sentimentala sed
aliaj verdiktas bela kaj emocia; kaj Paulo Paal
(1933) — presita en volumo ,,Verdaj Donkihotoj”
— agrabla historio pri simplanima esperantisto.

Apud tiu pura romantismo aperis la fantaziemo
de Jean FORGE (polo), kiu estis profesia filmver-
kisto kaj regisoro. Lia unua romano, Abismoj (1923).
pli parencas al la samtempaj romantikuloj, estante
simpla amrakonto, kies tamen interesa fadeno dis-
volvigas per rakontado unuopa far la kvar rolantoj.
Tuj poste, en 1924, aperis Saltego trans jarmiloj, en
kiu kelkaj karikature trajtitaj modernuloj sukce-
sas reiri en la epokon de Nerono. Oni povas diri,
e¢ hodiat, kiam la fantaziscienco estas konata kaj
¢iam pli arte akceptata formo, ke la sprito kaj
lingva lerteco de Forge allogas la leganton. Lia
tria romano, Mr Tot acetas mil okulojn (1931) es-
tas teme eé pli ambicia, kaj vere restas aktuale
guinda malgrau la fakto, ke gia éefa temajo —
televizoroj, kiujn milionulo instalas en ¢iuj ¢am-
broj de hotelego (por §tele vidi, ne por amuzi la
klientojn!) — jam ne estas tiel fantazia. La romano
legigas kiel skizo por filmo. kaj estas tre viva kaj
amuza.

Baldat, tamen, komencis aperi romanoj. kiuj vo-
lis pripentri la vivon iom pli realece, sen la sensa-

joj, per kiuj la fantazio de la romantikuloj tiklis
la legantaron. Certe la plej realisma el ili estis
Stellan ENGHOLM (svedo), kies unua romano,
Homoj sur la tero (1932, 2a pligrandigita eld. 1963),
priskribas la vivon de tri generacioj sur sveda farm-
bieno. Sekvis alia romano en tri partoj: Infanoj
en Torento I kaj II, kaj Vivo wokas (1934, 1939,
1946 (la dua parto de Infanoj en Torento lasta-
tempe reeldonigis kiel Junuloj en Torento), en kiu
Engholm sekvas la sorton de grupo de malri¢aj in-
fanoj en sveda industria urbeto ekde infanago gis
adoleskeco. Se kelkfoje la muzo de Engholm §ajnas
iom didaktika, tio neniel forprenas de la allogo de
lia temo au la vivanteco de liaj infanoj-junuloj.

Elstare matura verko, tre reprezenta pri sia
epoko kaj firme radikigita en tiu turbulenta epoko,
estas Metropoliteno (1933) de V. VARANKIN (sove-
tiano). Soveta ingeniero, kies ambicio estas kons-
trui subteran fervojon en Moskvo, studas en Ber-
lino kaj partoprenas la interbataladon de komunis-
toj kaj faSistoj tie. Poste, reirinte Moskvon, li tie
devas batali kontrati la burokratisma rifuzemo;
sed en la fino li triumfas, kaj oni ekkonstruas la
fervojon. Elstara kvalito de tiu é verko (kune kun
gia tiama aktualeco) estas la akravida simpatio de
la autoro al siaj rolantoj, kiuj — precipe la ingeni-
ero — estas tridimensiaj kaj realecaj.

Du romanoj, kiuj ambati aperis en 1934, an-
kau alimaniere klopodis prezenti realajn facetojn
de la socio. Unu el ili, Maria kaj la grupo de EMBA
(E. Baranyai, hungaro), por la unua fojo prenis
temon rekte kaj senpere el la vivo esperantista. Gi
priskribas la historion de esperantista grupo, kun
ties dividigo en la du partiojn: eternaj komencan-
toj, kaj dediéitoj. Maria estas la motoro de la gru-
po — ¢u ne ¢iu grupo devas havi tian personon?
— sed fine eé 81 montrigas senhelpa kontrau la
personec-bataloj kaj jaluzoj de tiuj, kiuj malpli
ol §i sentas la gravecon de la afero. Tur-strato 4
de Hans WEINHENGST (atlstro) pentras la vivon
de la urbaj mizeruloj kaj malri¢uloj, kaj, kvankam
ne potenca, tamen efikas.

Parencajn temojn al la supraj uzas N. BARTHEL.-
MESS (germano) en du romanoj pri kaj cefe por
junuloj: Juneca ardo (1936) kaj Vartejoj (1938).
Precipe la dua per temaj atidacajoj vekis indigni-
gon de kelkaj bonaj burgoj.

Alia klaso de romanoj, siatempe tre populara,
estas la detektivromanoj au ,misteroj”. El ili ni
havas cefe tri: Pro kio? (1920) de ARGUS (F. W.
Ellersiek); La nekonata konato (1932) de Douglas
P. BOATMAN; kaj Mistero minora (1958 de Ferenc
SZILAGYI. La du unuaj estas sufi¢e rutinaj, sed
la tria vekis intereson de multaj legantoj per sia
nekutima temo kaj vere vigle vivanta kaj viveca
lingvajo.

Restas ankorat kvar éefaj verkoj, kiuj ne estas
tiel facile klasigeblaj, sed (kune kun Sur sanga
tero, Metropoliteno kaj Vojago al Kazohinio) pro-
bable prezentas la ¢efan atingon de nia romanaro
gis nun. D-ro Dorner (1945) de H. L. EGERRIP
(dano) aperis ankaui en la dana. Gia temo estas la

LAJOS TARKONY

PORTRETO

Novembra vintrospira dimancéa posttagmezo.
La éambran lumon lante estingas la krepusko.
Levigas el la ombro, el ¢i pase-embusko,
memoroj sin trenantaj kun ploro-porta pezo.

La lampon mi enSaltas por anim-anestezo.
Cambro-promen’. Subite min kaptas sur la muro
forgesiginta bildo, portreto de junulo,

li min, kun libro mane, rigardas kun kareso.

Revivas mortaj jaroj, kun multo, multo kara,
jen antait mi mi staras, mi mem, la tridekjara,
statur’ ankoraii magras, harar’ ankorai blondas,

en mia koro povra, soleca kaj cikatra,
longe dronintaj maroj kun Saumokrestoj ondas:
lipoj allogas lipojn por trista kiso patra.

ebleco korpe kaj anime plialtigi la kvaliton de la
homaro per arta gravedigo de virinoj per elektitaj
viroj — temo siatempe sufiée polemika kaj hodiau
ankorau aktuala. Oni travivas en la romano la mal-
facilajojn spertitajn de la pioniroj de tiu biologia
eksperimentado. Kredu min, sinjorino! (1950) de
Cezaro ROSSETTI, estas unikajo, pli ol iom atto-
biografia. La atltoro, bazarulo (ali vaganta ven-
disto), viglege priskribas la vivon kaj morojn de
tiu periferia medio naskita de la kapitalisma sis-
temo. Liaj anekdoto] estas amuzegaj, kaj lia Espe-
ranto sukcese rekreas la etoson de la bazarula
slango. La verko aperis en hungara traduko. Kiel
akvo de Urivero (1962) de Raymond SCHWARTZ
(franco) en sia unua, plej longa parto priskribas
la vivon de franca studento en Germanujo de ati-
gusto 1913 gis autigusto 1914 — idilio frakasita
de la eksplodo de la Mondmilito. Krom ekscite gus-
toplena lingvajo, la verko eternigas kun amo viv-
manieron delonge malaperintan, kaj desegnas mo-
rojn kaj homojn en tri dimensioj kun éiuj koloroj
de vastgama paletro. Laste sed ne lasta aperas
Vivo kaj opinioj de Majstro M’Saud (1963), en kiu
la franco Jean RIBILLARD, en la personeco de
dezerta azeno, mildsatire kaj suklingve rigardas la
homaron kaj giajn stultajojn amindajn kaj bedati-
rindajn. Vivinte.la pliparton de sia vivo kiel de-
zerta soldato, la atitoro bele ensorbis la sekecan
sagacon de la dezertuloj kaj sur ties fono delikate
trapinglas la homan folecon.

Post tiu tre supraja skizo pri la Esperanta romano
necesas fari unu gravan konstaton. La saneco de
la romano kiel artformo en Esperanto dependas
antali éio de la saneco de la eldonagado. Verki ro-
manon postulas longan dedi¢on kaj multege da la-
boro. Kiu volas oferi tempon, se en la fino i
trovos indiferenton de eldonejoj, ati eé ties prak-
tikan neekziston? Pluraj el la supre menciitaj ver-
koj atendis tre longe sian publikigon; sed eble la
rekordon havas unu grava longa romano, kiu en la
momento de mia skribado, malgrat plurfojaj pro-
mesoj, ankorali ne eldonigis. Temas pri La granda
kaldrono de John FRANCIS, pli ol 700-paga verko
pri la du mondmilitoj, kiun la attoro finverkis an-
tatt (proksimume) 15 jaroj. Kiam fine proponis sin
eldononto por la verko, oni anoncis gian aperon,
sed ankorali hodiali post trijara prilaborado, gi
kuSas en la formo de presprovajoj. Mi supozas, ke
g1 iam aperos. Tamen pro la neglekto kaj indife-
rento John Francis jam delonge forlasis Esperan-
ton, kaj tiel perdigis al ni unu el niaj elstaraj ta-
lentoj. Cu vi kulpigas lin? Mi ne. Kie kaj kiam
denove aperos ia Hachette, ia Ellersiek kaj Borel,
ia Literatura Mondo, ia Stafeto, kiu instigos kaj
kuragigos la talentojn suriri ankoratfoje tiun pe-
noplenan kampon, kie post taliga kultivado fine
refloros la romano kiel Esperanta artformo? Sen
tia att simila stimulo, la estonteco por nia litera-
turo kuSas sub superombranta nubego.



K. Kalocsay

La

Pri la E-a novelo donas trari-
gardon la libro ,,33 Rakontoj”, el-
donita de STAFETO en 1964 kaj
havanta la subtitolon: ,,La Espe-
ranta novelarto”. Pri la elekto de
la noveloj, kiun faris Reto Ros-
setti kaj Ferenc Szilagyi, oni certe
povas diskuti (kiam oni ja ne po-
vus diskuti pri ia ajn tia elekto?),
sed la E-aj novel-autoroj, alme-
nau gis 1964, ¢eestas en la volumo
senmanke, e¢ tro senmanke.

Mi komencis mian skizeton pri
la E-a novelo per tiu ¢i libro pro
tio, éar post gia apero ekflamiis
granda diskuto en Esperantio, kaj
ke esperantistoj flame diskutas
pri literatura demando, tio jam
mem estas tre rimarkinda. La dis-
kuton ekirigis la recenzoj, kies du
ekstremoj estis unuflanke la pli-
malpli entuziasma laudo kaj ali-
flanke la skeptika preskat indigna
akcepto. Unu el ili enhavis la tre
radikalan demandon: ¢éu homoj
lernintaj la lingvon ne forkuros el
nia rondo tuj post la trarigardo de
¢i tiu volumo?

La plej detala kritikanto, Clau-
de Piron (en Monda Kulturo) tiom
perdis sian anim-ekvilibron, ke li
disskizoidis en kvar apartajn in-
dividuojn. Unu el tiuj, la cerbulo,
rekonis la reprezentivecon de la
kolekto kaj taksis gin valora do-
kumento de la E-a prozo. La dua,
la sensulo, trovis la pecojn plej-
parte stagnaj, malviglaj, agad-
malriéaj, finomankaj. La tria, la
korulo, trovis la ¢i-suprajn ripro-
¢ojn skandalaj, ¢éar éion kompen-
sas la vortmuziko kaj sentovibro.
Fine, la kvara, tiu de profundpe-
netra psiko, trovis kelkajn juvele-
tojn, sed li devis ilin elfosi el in-
ter amaso da kaéo, kaj al 1i tru-
digis la demando: kiom el tiuj pe-
coj nacilingva eldonisto kuragus
prezenti al publiko, kiu konas la
novelojn de Cehov, Maugham, Lu
Sin au Maupassant?

Esperanta novelo

La malfavoraj recenzoj vekis
reagojn. Auld konstatis, ke ¢iuj
nacilingvaj eldonistoj aperigadas
kolektojn de noveloj malsuperaj
ne nur al tiuj de Cehov, Maugham
ktp., sed ankali al pluraj noveloj
de la E-a kolekto. Szilagyi atenti-
gis, ke la E-a novelo estas juna,
multe pli juna ol la lingvo mem,
se ne paroli pri tio, ke la nor-
malan evoluon de nia literaturo
obstaklis ankau ,historiaj diabla-
joj”. Sed ve, per ¢ tio unu el la
redaktoroj jam kulpis ekskuzadon
kaj per sia peto pri indulgemo
instigis meti la demandon, éu en-
tute povas ekzisti vera E-a novel-
arto. Krome: ¢u gi estas bezo-
nata? Cu E-o ne restu ée la tra-
duka interpreto de literaturaj va-
lorajoj?

Sed teorio estas griza de post
Faust. La fakto estas, ke ekzistas
legeblaj noveloj originalaj, kia ajn
miraklo tio estas. Jes, gi fakte es-
tas miraklo: sen perspektivo de
honorario, e¢ sen certa espero de
publikigo oni verkas tiajn. Kaj se
iu kun instrumajstre levita mina-
ca montrofingro kondamnus ilin
vantajoj nenecesaj, himeroj uto-
piaj, mi kuragus kontratdiri, ke
ili estas bezonataj. Konsiderebla
tavolo de esperantistoj legas ja
ilin volonte, preta akcepti ankat
ilian ne ,,plejaltan” nivelon. Mul-
taj e¢ pli amas legeran kaj ne
tro krutan legajon, kiel montras
leteroj ricevitaj de niaj le-
gantoj. Kaj oni ne subtaksu tiun
amon al la verdaj Sosoj de nia
literaturo: tiu naiva amo povas
au devus esti kuntena forto por
tiu nia tiel maldense dissemita
familio. Jes, forto pli kuntena ol
diskuriga. Foje hungara eminen-
tulo diris en la televido ion tian,
ke E-o ne havas alt ne povas havi
literaturon, Je tio li ricevis tiom
da protestaj leteroj, ke li nun —
kiel 1i konfesis en intima rondo

— nenion tiel timas kiel la espe-
rantistojn. Jen do, ¢é tiuj, at mul-
taj el é tiuj, amas legi originala-
jojn E-ajn.

Alia ekzemplo pri tiu amo al la
literaturo estas la efiko de Julio
Baghy. Kunportinte post la unua
mondmilito el la Siberia milit-
kaptiteco, kie diversnaciaj kom-
patinduloj estis konsolataj de E-o,
la sopiron je ,homeco”, la kun-
senton kun la falintoj, ian larg-
brakuman nostalgian amon al la
homaro, li sciis tiun atmosferon
transdoni al siaj legantoj ankat
en siaj noveloj kaj per tio kroci
ilin al E-o. Li havis por tio siajn
rimedojn: la romantikan (tro ro-
mantikan) agadon, la larmosolvi-
tan stilon kaj — sialoke — ankat
la transkapigojn de burlesko. Li
volis kvazau krei medion, Kkies
gvidanta stelo estas la zamenhofa
,nova sento”: dangera tereno, kun
multaj kaptiloj kaj faligiloj. Kaj
Baghy ankau stumbladis, sed ne
falis, estis kaj restis arda civitano
de Esperantio. Kaj la esperantia-
noj, kiujn li varbis, restas fidelaj.
Kiu lin subtaksus, tiu ricevus eé
pli da protestaj leteroj ol la tele-
vida eminentulo.

Tute alia verkista karaktero es-
tas tiu de L. N. M. Newell, kiu
en sia novel-kolekto ,Baks§i§”
verkis pri la homoj de la prok-
sima oriento, pri la neeviteblaj,
sed plejofte silentaj kolizioj inter
angloj kaj araboj kontaktigantaj
kun angloj. Li ne enestas en sia
literatura medio kiel Baghy, li ri-
gardas siajn novel-heroojn bon-
vole sed iel desupre, kun ia indul-
gema ironio. Tiu ironio trafas eble
eé¢ pli la anglojn kun ilia ,krike-
teca” moralkodekso, ol la arabojn;
ankau lia temoplekto estas inte-
resa. .,Maugham” — oni pensos.
Nu, ne tute Maugham, sed ne
multe malsupera.




Ferenc Szilagyi staras iel meze
inter Baghy kaj Newell. Ankal li
rigardas siajn novelfigurojn kun
milda ironio, sed samtempe bra-
kumas ilin per sia simpatio kiel ia
ora-kora oc€jo. E1 tiu o€jeco fontis
liaj fabeloj en ,,Trans la Fabelo-
ceano”, kie popolfabela tono mik-
sifas agrabla-kontraste kun mo-
dernaj malmirakloj. Sur kontras-
toj estas konstruitaj ankal pluraj
el liaj noveloj, ekz-e la storio de
la jugisto, kiun hazardo venigas
en preskal sovagan anarkion kva-
zal kompense por la grizo de lia
tro normala vivo. Li prezentas
ankal situaciojn ekvilibratajn sur
tranCilpinto kiel en ,Flamsala-
mandro” ad en la novelo pri Du-
nant, fondinto de la Ruga Kruco.

Alia tono regas €Ce Stellan En-
gholm. Ankal li estas humanisto,
sed lia tro klarvida konsideremo
lin devigas rigardi la n.ondon kun

sobra realismo. Liaj €efaj kreajoj
estas liaj romanoj, sed du liajn
novelojn  (,Vengo”, ,Maljunulo

migras”) mi kuragas, post kelka
hezito, nomi majstraj. En la dua,
ekz-e, li scias kun trankvila, sen-
pasia rakontado akre konturi kaj
plene vivigi maljunul-figuron ig-
noratan de siaj idoj, sed kiu mal-
grall €io gardas sian dignan
memkonscion.

Marjorie Boulton, krom liriko,
drametoj, eseoj kreis ankal no-
velojn. En unu el ili montrigas
la konsekvencoj de tio, se oldeta
fralilino de severmora, puritana
edukiteco, trinkas ekster sia hej-
ma medio iom tro da alkoholajo.
Mal§entilate, mi prenis tiun akci-
dent-novelon por iela memportre-
to, kun la diferenco, ke M. Boul-
ton trinkas ne alkoholajon sed
Esperanton, kaj tiam 8§i devas el-
trovi rakontojn  faritajn  kun
strange bubina ¢&armo (Okuloj),
al ludeme filozofiajn okazajojn
pri sia kato. Sed ankal la profe-
sorino prezentas sin en la huma-
nisma varmo, kvazalpatrina
zorgo pri la homaro, ellaborita
strukturo kaj stilo de siaj nove-
loj.

J. I. Francis, lal sia novelko-

lekto ,,Vitralo” (1960) estas altoro
rande de senrevigo kaj pesimismo

La Redakcio de Hungara Vivo ekde nunantalividas publi-
kigi €iunumere unu originalan novelon. Gi volonte farus tiel
jam ankal pli frue, sed malhelpis tion manko de materialo.

Ni invitas kontribui €iujn prozistojn de nia literaturo: atto-
rojn jam konatajn, kaj ankau tiujn, kiuj farigos konataj eble
guste sur la pagoj de Hungara Vivo. Volonte ni publikigos
¢iun valoran verkajon (tamen, la amplekso ne superu 240
liniojn!). Verkajojn, kiuj pro ia kalizo ne estas publikigeblaj
en nia revuo, ni resendos al la adltoro. Por la publikigitaj
verkoj ni pagos la kutiman honorarion.

kaj tial li preferas la satiran to-
non, vipante psetdomoralon, tira-
nismon, idiotecon de potencavido,
servilismon, kaj uzante por tio
troigon kaj groteskigon en siaj
historioj okazantaj precipe en la
regno Juglando. Sed ankat la ko-
loroj de kompato kaj kortudigo
ne mankas sur lia paletro.

Kaj jen estas la tiel bedalrata
Raymond Schwartz, kiu bezonus
apartan artikolon. La ,terura in-
fano”dela movado pripentras mal-
grand-urbajn al vilagajn mal-
grandulojn, pastrojn, gendarmojn
kaj similajn, kies reago je ia ne-
kutimajo al ili okazinta akre lu-
migas ilian individuecon bagate-
leman kaj tamen tiel simpatian.
Jen J. B. Rosbach, kun intereskap-
ta revivigo de memoroj en la in-
fanago kaj el la tempo de la nazia
teroro. Jen K. R. C. Sturmer, en
kies noveloj, lal Johnson: ,Sub
civilizita glacitavolo la akvoj kir-
ligas senripoze.” Vastan pritrak-
ton postulus Sandor Szathmari,
sed, unue, tio kondukus al ape-
nali finebla filozofia esoterajo,
due, li estis jam vaste taksata en
nia antatia numero.

En la noveloj de Reto Rossetti
nin kaptas la multfacete brilanta,
eternmova individueco de la al-
toro kaj la majstreco, kun kiu li
povas turni, fleksi, parade disvolvi
la lingvajn eblojn. Ne hazarde, ke
liaj plej brilaj skribajoj estas tiuj,

ekz-e la ,,Neologismologio”, kies
novelfiguro estas la lingvo mem.

Inter la e-istaj Kkritikistoj iel
estigis tiu opinio, ke ne povas esti
valora tiu E-a originalo, en Kkiu la
lingvo mem havas ian funkcion,
al kies agado okazas inter espe-
rantistoj. Nu, Jan Forge kurage
rompis kun €&i tiu principo en sia
novelkolekto ,Verda Raketo”.
Kaj mi volus atentigi pri alia E-a
verkisto N. Mahe, kiu en sia no-
velo ,,lluzioj” povis ne nur inte-
reskapte, sed rekte ekscite rakonti
la sekvojn de E-a korespondado
inter franca scienculo kaj japana
virino. Per sia tumori€o la novelo
rivalas kun krimia historio, sed
sen krimo kompreneble, kaj post
gia legado la majstre sentigata re-
zignacio de la fino neforviseble
restas en la memoro.

Mia prezentado tute ne estas
kompleta, plurajn meritajn nove-
listojn kaj novelistinojn mi ne po-
vis mencii inter la kadroj dispo-
neblaj. Sed eble mi povis montri,
ke la novelistoj, kiujn mi menciis,
havas sian bone konturitan, difi-
nitan kaj karakterizeblan indivi-
duecon inter si ne konfuzeblan.
Kaj tio montras, ke la Esperanta
novelarto ne estas himero, ke gia
skeptike rigardata nivelo devenas
nek el la lingvo, nek el la novel-
autoroj, sed el la cirkonstancoj,
inter kiuj devas pene-klopode tra-
bati al si la vojon la Esperanta li-
teraturo.



